ޔައުމިއްޔާ

އިޤްތިޞާދީ ކަންކަމުގެ ކޮމިޓީގެ 23 ވަނަ ބައްދަލުވުން. (23.06.2010)

ރިޔާސަތުން ވާހަކަދެއްކެވުން:

ބްރޮޑްކާސްޓިންގ ބިލާ ބެހޭ ގޮތުން ވާހަކަ ދައްކައި ކުރިއަށް ގެންދިއުން. އާދެ، އެހެންވީމަ އަޅުގަނޑުމެން މަސައްކަތާއިގެން ކުރިއަށް ފަށައިގަންނަން. އާދެ، އިޤްތިޞާދީ، ބްރޮޑްކާސްޓިންގ ބިލުގައި އަޅުގަނޑުމެން މިހާރު ކުރިއަށް ދެވިފައި އޮތީ ކިހާހިސާބަކަށްތޯ؟ ކުރިއަށް ދެވިފައި މިއޮތީ 5 ވަނަ މާއްދާ. އާދެ، މިއަދު އަޅުގަނޑުމެން އަތުގައި މިއޮތީ 5 ވަނަ މާއްދާގެ 8. ކޯރަމް، މަޖިލީހުގެ ކޯރަމް ގެއްލިއްޖެ އިނގޭތޯ. މަޖިލީހުގެ ކޯރަމް ގެއްލެންޏާ ހަމަ ބޭފުޅުން ވަޑައިގަންނަވަންވީ. ކީކޭތޯ؟ ކޯރަމް ގެއްލެންޏާ އަޅުގަނޑުމެން މިތާ ނުތިބޭނަން. މިއަދު ދާން ޖެހޭނެ. މިއަދު މާލިއްޔަތު ޤާނޫނު، (ވަގުތުކޮޅަކަށްފަހު) 8 ވަނަ މާއްދާ އަޅުގަނޑުމެން ކުރިއަށް ގެންދަން. 8 ކޯއްޗެއްތަ؟ 5 ގެ 8. (ވަގުތުކޮޅަކަށްފަހު) އެހެންތޯ. ކޮބައި، މިހާރު ހުށަހަޅުއްވައިފި ތާއީދު ލިބިއްޖެ އެ މާއްދާ އުނިކުރަން. އެހެންތޯ. މަޢުސޫމް. އެހެންވީމާ، މި 5 ވަނަ މާއްދާގެ 8 އެއް އުނިކޮށްލަން މިގޮތަށް ފެނިވަޑައިގަންނަވާ ބޭފުޅުން ވޯޓެއް ދެއްވުން އެދެން. 4 ބޭފުޅުން ވޯޓު ދެއްވައިފި. އެހެންވީމާ، އެގޮތަށް ނިމުނީ ކަމަށް 5 ވަނަ މާއްދާގެ (8) އުނިކޮށްލަން. އިބޫ މި ނިމުނީ 5 ވަނަ މާއްދާގެ 8 އެއް އުނިކޮށްލަން. ސިޔާސީ ޕާޓީގައި. (ށ) ގެ 8. ކޮބާ ފާއިޒު އެބަ ނެގޭތަ؟ ދެން އަޅުގަނޑުމެން މި ދާން އޮތީ (ނ) އަށް. ކޮބާ (ނ) އާއި ބެހޭގޮތުން އެއްވެސް ވާހަކައެއް އެބަ އޮތްތޯ. (ވަގުތުކޮޅަކަށްފަހު) އެހެންވީމަ، ކޮމެންޓެއް ނެތިއްޔާ އަޅުގަނޑު (ނ) އޮތް ގޮތަށް ގެންނަން. (ވަގުތުކޮޅަކަށްފަހު) އާދެ، (ނ) މި ބިލުގައި އޮތް ގޮތަށްތޯ. އާދެ، ކުރިއަށް ގެންދަވާ.  
(ވަގުތުކޮޅަކަށްފަހު)
ހިންނަވަރު ދާއިރާގެ މެންބަރު އިބްރާހީމް މުޙައްމަދު ޞާލިޙު ވާހަކަދެއްކެވުން:

މި މާއްދާ ކޮންމެހެން އޮންނާކަށް ނުޖެހޭ. އެކަމަކު މި އޮތުމުން ބައެއްފަހަރަށް ޝައްކު މި އުފެދޭ ޝައްކާއި، މި އަންނަ ޚިޔާލު ދޫކޮށްލެވޭ. އެއީ އެއްކަލަ އަންނައިރު މިވެނި ބޭފުޅަކު މިވެނި ތަނެއްގައޭ މިހާރު އުޅުއްވަނީ. މިވެނި އެއްޗެކޭ އުޅުއްވަނީ ކިޔާފައި މާކްސް ދިނުމުގަ އާއި އެހެން ކަހަލަ ގޮތުން އެ ހުންނަ ޝައްކު އެއްކޮށް ފިލުވައި ލެވޭނެ.
ރިޔާސަތުން ވާހަކަދެއްކެވުން:
އާދެ، މި މާނަ އޮތް މާއްދާއެއް ކަމަށް ނުފެންނާތީ ހުށަހެޅި ތާއީދު ލިބިފައި އޮތުމާއެކީގައި އުވާލާގޮތަށް މި އޮންނަނީ. އާދެ، ނައްތާލީ. އާދެ، ދެން އެހެންވީމާ، (ރ). (ރ)، (ރ). ޙަޤީޤަތުގައި ވެސް ބޭނުން އެއްޗެއް. އާދެ، (ރ). މި މާއްދާގެ (ށ).. (ވަގުތުކޮޅަކަށްފަހު) މި މާއްދާ ވެސް ދުއްވާލަންވީ ދެއްތޯ (ރ) ވެސް. އިބޫ ހުށަހަޅަން. 
ހިންނަވަރު ދާއިރާގެ މެންބަރު އިބްރާހީމް މުޙައްމަދު ޞާލިޙު ވާހަކަދެއްކެވުން:

އާދެ، އަޅުގަނޑު ހުށަހަޅަން ހަމަ ކުރިން ވެސް އެ އުނިކުރި ގޮތަށް (ނ) ވެސް އުނިކުރި ގޮތަށް (ރ) ވެސް އުނިކޮށްލަން. 

ކާށިދޫ ދާއިރާގެ މެންބަރު އިސްމާޢިލް ޢަބްދުލްޙަމީދު ވާހަކަދެއްކެވުން:

އިބްރާހިމް މުޙައްމަދު ޞާލިޙު ހުށަހެޅުއްވި ގޮތަށް އަޅުގަނޑު ތާއީދުކުރަން. 

ރިޔާސަތުން ވާހަކަދެއްކެވުން:

އާދެ، އެހެންވީމާ، ތާއީދުކުރައްވާ ބޭފުޅަކު ނެތިއްޔާ އަޅުގަނޑުމެން މި އުނިކޮށްލަން ނިންމީ. އާދެ، ކުރިއަށް 6. (ވަގުތުކޮޅަކަށްފަހު) ފްލޯގައި ދައްކަވާފައި ހުރި ވާހަކަތަކާއި އަދި މެންބަރުން ހުށަހަޅުއްވާ. 

(ވަގުތުކޮޅަކަށްފަހު)
ވިލިމާފަންނު ދާއިރާގެ މެންބަރު އަޙްމަދު ނިހާން ޙުސައިން މަނިކު ވާހަކަދެއްކެވުން:

އަޅުގަނޑަށް ފެންނަނީ މި އާޓިކަލް 19 އަށް ހަވާލާދީފައި މި އޮންނަ ބިލުގައި ހަމަ ބަޔާންކޮށްދޭ ގޮތަށް ތަރުޖަމާ ދިވެހި ބަހަށް ވަރަށް ގާތުން ގެނެސް ދީފައި އޮތް ކަމަށް އަޅުގަނޑު ގަބޫލުކުރަން. ދެން އަޅުގަނޑަކަށް ނޭނގެ އެހެން މެންބަރުންގެ ވިސްނުންފުޅު ހުރީ ކޮންގޮތަކަށް ކަމެއް. އެއީ މެންބަރސް އޮފް ދަ ކޮމިޝަން ސެލް ބީ އެޕޮއިންޓެޑް ބައި ދި ޕްރެޒިޑެންޓް އިން އެކޯޑިންސް ވިތު ޑިސްސެޕްޝަން. ސޯ އޭޒް ޓު އެންޝުއަރ ދެޓް ދަ މެމްބަރޝިޕް އޭޒް އަ ހޯލް ރެޕްރެޒެންޓް ދަ ބްރޯޑް ކްރޮސް ސެކްޝަން އޮފް މޯލްޑިވިއަން ސޮސައިޓީ. ބްރޯޑް ކްރޮސްސެޕްޝަން. އިޖުތިމާޢީ މުޖުތަމަޢުގެ ތެރޭގައި ހަމަ ވަރަށް ވަރަށް ފުޅާ ދާއިރާއެއްގައި ގެނައުމަށް. އެހެންވީމާ، މުޖުތަމަޢު ފުޅާދާއިރާއެއްގައި އެއްގޮތަށް ގެނަސްދެވިފައި އޮތް ކަމަށް އަޅުގަނޑަށް ގަބޫލުކުރެވޭ އެހެންވެ. 
(ވަގުތުކޮޅަކަށްފަހު)
ހިންނަވަރު ދާއިރާގެ މެންބަރު އިބްރާހީމް މުޙައްމަދު ޞާލިޙު ވާހަކަދެއްކެވުން:

އަޅުގަނޑަށް ހީވަނީ މީގައި ދެން ބަހުގެ މައްސަލަ އެއް ކަންނޭނގެ ދެއްތޯ އެއުޅުއްވަނީ. ދެންމެ ނިހާން އެވިދާޅުވީ އަސްލު ބުނަން އެއުޅޭ އެއްޗެއް އިނގޭތޯ. ރައީސުލްޖުމްހޫރިއްޔާ، އަޅުގަނޑަށް ހީވަނީ މިއިނީ ބަދަލުކޮށްލަން. ކޮމިޝަނުގެ މެންބަރުން ޢައްޔަންކުރާނީ މި މާއްދާގައި ބަޔާންކޮށްފައިވާ ގޮތުން ރައީސުލްޖުމްހޫރިއްޔާ އެވެ. ކިޔާފައި ދެވަނަ ސެންޓެންސެއްގައި ލިޔަންވީ މިގޮތުން އެ ޢައްޔަން ކުރެވޭ ބޯޑަކީ އެ މުޖުތަމަޢުގެ އެ ބޮޑު ބައެއް ތަމްސީލުވާ، އެކަހަލަ ގޮތަކަށް ސެންޓެންސް އެ.. 

(ވަގުތުކޮޅަކަށްފަހު)
ރިޔާސަތުން ވާހަކަދެއްކެވުން:

ކޮބާ، މެންބަރަކު ހުށަހަޅުއްވަންވީނޫންތޯ. މިހާރު މި.. (ވަގުތުކޮޅަކަށްފަހު) އެހެންވީމަ، ކިޔުއްވާލަދެއްވާ ކޮންމެވެސް.. އަޑުއަހާލަން ފަސޭހަތޯ؟ 
ވިލިމާފަންނު ދާއިރާގެ މެންބަރު އަޙްމަދު ނިހާން ޙުސައިން މަނިކު ވާހަކަދެއްކެވުން:

މިހާރު މި މާއްދާ މި އޮތް ގޮތަށް ހަމަ އަކުރު އިސްފަސްތަކެއް ބަދަލު މި އަންނަނީ. އެހެންވީމަ، އަޅުގަނޑު ހުށަހަޅާލަން އަނެއްކާވެސް 6 ގެ (ހ). ކޮމިޝަނުގެ މެންބަރުން ޢައްޔަންކުރާނީ ފުޅާދާއިރާއެއްގައި މުޖުތަމަޢު ތަމްސީލު ވާނެ ގޮތެއްގެ މަތިން މި މާއްދާގައި ބަޔާންކޮށްފައިވާ ގޮތަށް ރައީސުލްޖުމްހޫރިއްޔާ އެވެ. 
ކާށިދޫ ދާއިރާގެ މެންބަރު އިސްމާޢީލް ޢަބްދުލްޙަމީދު ވާހަކަދެއްކެވުން:

ނިހާންގެ ހުށަހެޅުއްވުމަށް އަޅުގަނޑު ތާއީދުކުރަން. 

ރިޔާސަތުން ވާހަކަދެއްކެވުން:

އާދެ، އެހެންވީމާ އިޢުތިރާޟެއް ނުކުރައްވަންޏާ އަޅުގަނޑު ކުރިއަށް ގެންދާނަން. ހުރިހާ ބޭފުޅުން އެއްބަސްވެވަޑައިގަންނަވާ ކަމަށް ބަލައިގެން. އާދެ، އެހެންވީމާ، އެގޮތަށް އެ މާއްދާ އިޞްލާޙު ވީ. އާދެ، ދެން (ށ). (ވަގުތުކޮޅަކަށްފަހު) ޑޮކްޓަރ މަޢުސޫމް. 
ކެލާ ދާއިރާގެ މެންބަރު ޢަބްދުﷲ މަޢުސޫމް ވާހަކަދެއްކެވުން:

އަޅުގަނޑަށް ފެނޭ މިއޮތް ކޮމެންޓްގެ އަލީގައާއި އެއްކޮށް މި ހަމަ ކުޑަކުޑަ ބަދަލެއް ގެނައިމަ އަޅުގަނޑު ގަބޫލުކުރާގޮތުގައި މި ކަންތައް ހަމަޖެހިދާނެ. ރައީސުލްޖުމްހޫރިއްޔާ އިތުރު ނަންތަކެއް ފޮނުވަންޏާ މީގައި އެއީ ހަމަ އެންމެ ރަނގަޅު ގޮތަކީ. އެކަމަކު މީގައި މި އޮތީ އެއް ނުންތޯ އަކުރު ބައެއް ޖުމްލަ ނިންމާއިރު މި އޮންނަ ރައީސުލްޖުމްހޫރިއްޔާ ފެންނަ ނަންތަކޭ މި އޮންނަ ތަން އެތަން ބަދަލުކުރަންވީ ރައީސުލްޖުމްހޫރިއްޔާ ހޮއްވަވާ ނަންތަކޭ އިނގޭތޯ. އެއީ ރައީސުލްޖުމްހޫރިއްޔާ ވެސް އެނަލިސިސްއެއް ހަދާކަށް. އެކަމަކު މިދެންނެވީ ތަފާތުވޭ އަޅުގަނޑު. އެހެންވީމަ، މިދެންނެވީ އެ ތަން ރައީސުލްޖުމްހޫރިއްޔާ ހޮއްވަވާ ބައެކޭ އޮންނަން ޖެހޭނީ. އޭރުން ރައީސުލްޖުމްހޫރިއްޔާ އެވެލުއޭޝަނެއް ހައްދަވާފައިތާ ފޮނުވާނީ. 
(ވަގުތުކޮޅަކަށްފަހު)
ރިޔާސަތުން ވާހަކަދެއްކެވުން:

އެހެންވީމާ މިހާރު އޮތް ގޮތަށް ރަނގަޅުތޯ؟ އިތުރަށް ރަނގަޅު ކަމަށް ވަންޏާ އަޅުގަނޑު ކުރިއަށް ގެންދާނަން. 

ކެލާ ދާއިރާގެ މެންބަރު ޢަބްދުﷲ މަޢުސޫމް ވާހަކަދެއްކެވުން:

އޭގައި އަޅުގަނޑު ކުޑަ ކަމެއް މި އުޅެނީ. އަޅުގަނޑަށް ތަޖުރިބާއެއްހެން ބަލައިލާއިރު އެބަ ފެނޭ ރައީސުލްޖުމްހޫރިއްޔާ އެނަލިސިސްއެއް ނުކޮށް ފޮނުވާ ކަމަށް އަޅުގަނޑަށް. ރައީސުލްޖުމްހޫރިއްޔާ މިދެންނެވީ އިވެލުއޭޝަނެއް ނުހައްދަވައި، ޓްރާންސްޕޭރަންޓް އެވެލުއޭޝަނެއް، ޓްރާންސްޕޭރަންޓް ނޫނަސް ކޮންމެވެސް މީހަކު ސުވާލެއް ކޮށްލީމަ ޖަވާބު ދޭ ފަދަ މިންގަނޑަކުން ކޮންމެވެސް މިންގަނޑަކުން ބައްލަވާފައި ފޮނުއްވާނެ ކަހަލަ ގޮތަކަށް މީތި އޮންނަން އަޅުގަނޑަށް ބޮޑަށް ބުރަވެވެނީ. މިހާރު މި އިންނަ ގޮތުން ރައީސުލްޖުމްހޫރިއްޔާ ހަމަ ވިދާޅުވެދާނެ މީތި މި އޮންނަނީ މަށަށް ފެންނަ މީހަކު ފޮނުވާށޭ. އެކަންތައް އުވާލަން އަޅުގަނޑު ބޭނުންވަނީ. އެކަންތައް އުވާލާފައި ރައީސުލްޖުމްހޫރިއްޔާ ވެސް އިވެލުއޭޝަނެއް ކުރައްވާކަހަލަ ގޮތަކަށް ދޭހަވާ ގޮތަށް އެ ލެވިއްޖިއްޔާ އަޅުގަނޑު ބޮޑަށް ހިތްހަމަޖެހެނީ. 

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

މިހާރު އެހެންވީމަ، އަޅުގަނޑަށް ފެންނަނީ މިއޮތް މާއްދާ ރަނގަޅުކުރަން... ރަނގަޅު ކަމަށް ނިންމެވީތޯ؟ އެހެންވީމަ، ހުށަހަޅުއްވާ އޮން ރިކޯޑުގައި. 

(ވަގުތުކޮޅަކަށްފަހު)

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

އެހެންވީމަ، އަޅުގަނޑު ހުށަހަޅަން "ރައީސުލްޖުމްހޫރިއްޔާ އަށް ފެންނަ" އިން ތަން "ރައީސުލްޖުމްހޫރިއްޔާ ހޮވާ" ނަންތަކެއް ގޮތަށް ބަދަލުކޮށްލަން. 

ހިންނަވަރު ދާއިރާގެ މެންބަރު އިބްރާހީމް މުޙައްމަދު ޞާލިޙް ވާހަކަދެއްކެވުން:

އަޅުގަނޑު ތާއީދުކުރަން މައުސޫމުގެ ހުށަހެޅުމަށް. 

ރިޔާސަތުން ވާހަކަދެއްކެވުން:

އެއީ ކޮބައިތޯ އޭގެ ތަފާތަކީ ހޮވާ އާއި ފެންނަ އާއި؟ 

ހިންނަވަރު ދާއިރާގެ މެންބަރު އިބްރާޙީމް މުޙައްމަދު ޞާލިޙް ވާހަކަދެއްކެވުން:

ދެން، އެ ތަފާތު އޮތަސް ނެތަސް އަޅުގަނޑު މައުސޫމުގެ އެ ހުށަހެޅުމަށް ތާއީދުކުރަން އިނގޭތޯ. 

ރިޔާސަތުން ވާހަކަދެއްކެވުން:

އާދެ، މިހާރު ހުށަހެޅި ތާއީދު ލިބިފައިވުމާއިއެކު އަޅުގަނޑު ވޯޓަކަށް ދަންނަވާލާނަން. އެހެންވީމަ، އެކަމަށް ފެނިވަޑައިގަންނަވާ "ފެންނަ" "ހޮވާ އަށް" ބަދަލުކުރަން ފެނިވަޑައިގަންނަވާ ބޭފުޅުން ވޯޓުދެއްވުން އެދެން، "ފެންނަ" "ހޮވާ އަށް" ބަދަލުކުރަން. އާދެ، އެހެންވީމަ، އެގޮތަށް ފާސްވީ. "ފެންނަ" "ހޮވާ އަށް" ބަދަލުވީ. އާދެ، ދެން (ނ). (ވަގުތުކޮޅަކަށްފަހު) އާދެ، އުވާލަން ހުށަހަޅާ ކޮންމެވެސް އެއް ބޭފުޅަކު. ކޮބާ އުވާލަން ކާކުތޯ ހުށަހަޅުއްވަނީ؟

ހިންނަވަރު ދާއިރާގެ މެންބަރު އިބްރާޙީމް މުޙައްމަދު ޞާލިޙް ވާހަކަދެއްކެވުން:

އަޅުގަނޑު ހުށަހަޅަން މި މާއްދާ އުވާލަން. 

ރިޔާސަތުން ވާހަކަދެއްކެވުން:

އާދެ، އިޢުތިރާޟު ކުރައްވާ ބޭފުޅަކު އެބަ އިންނެވިތޯ؟ އިންނެވީއްޔާ އަތްމައްޗަށް ނަންގަވާ. ނެތީއްޔާ އަޅުގަނޑު އުވާލަން ނިންމީ. އާދެ، އެހެންވީމަ، އެއާއި ގުޅިގެން (ރ) ވެސް އުނިވާނެ ދެއްތޯ؟ 

(ވަގުތުކޮޅަކަށްފަހު)

ކާށިދޫ ދާއިރާގެ މެންބަރު އިސްމާޢީލް ޢަބްދުލްޙަމީދު ވާހަކަދެއްކެވުން:

6 ވަނަ މާއްދާގެ (ރ) ގެ ފުރަތަމަ ފޮޅުވަތް އުނިކޮށް މިދަންނަވާ ގޮތަށް އަޅުގަނޑު ހުށަހަޅަނީ. އެއީ ކޮމިޝަނުގެ މެންބަރުކަމަށް ޢައްޔަންކުރުމަށް ރައްޔިތުންގެ މަޖިލީހުން ފާސްކުރާ ބަޔަކު ކޮމިޝަނުގެ މެންބަރު ކަމަށް ރައީސުލްޖުމްހޫރިއްޔާ ޢައްޔަންކުރަންވާނެ އެވެ. 

ވިލިމާފަންނު ދާއިރާގެ މެންބަރު އަޙްމަދު ނިހާނު ޙުސެއިން މަނިކު ވާހަކަދެއްކެވުން:

އިސްމާއިލް ޢަބްދުލްޙަމީދުގެ އެ ހުށަހެޅުމަށް އަޅުގަނޑު ތާއީދުކުރަން. 

ރިޔާސަތުން ވާހަކަދެއްކެވުން:

އާދެ، އަޅުގަނޑު ވޯޓަކަށް. އިޢުތިރާޟު ކުރައްވާ ބޭފުޅަކު އެބަ އިންނެވިތޯ؟ އާދެ، ނެތްކަމަށް ވަންޏާ އަޅުގަނޑު ކުރިއަށް ގެންދާނަން. ދެން (ބ). އާދެ، އާދެ، (ބ) ޢިއްޒަތްތެރި މެންބަރުން މަސައްކަތް ކުރިއަށް ގެންދަން! ވަރަށް ބައިވަރު މަސައްކަތް އެބަހުރި އިނގޭތޯ. ކޮންސަންޓްރޭޝަން، ކޮންސަންޓްރޭޝަން. 

(ވަގުތުކޮޅަކަށްފަހު)

ހިންނަވަރު ދާއިރާގެ މެންބަރު އިބްރާހީމް މުޙައްމަދު ޞާލިޙް ވާހަކަދެއްކެވުން:
އަޅުގަނޑު ހުށަހަޅަން 6 ވަނަ މާއްދާގެ (ބ) މެންބަރުންގެ މަސްއޫލިއްޔަތުގެ ތެރެއަށް ބަދަލުކުރުން. 

ރިޔާސަތުން ވާހަކަދެއްކެވުން:

ޢީވާ ޢަބްދުﷲ. އާދެ، އިޢުތިރާޟު ނުކުރައްވާ ކަމަށް ވަންޏާ އެހެން މެންބަރަކު ރެކޯޑުގައި......

ގަލޮޅު އުތުރު ދާއިރާގެ މެންބަރު އީވާ ޢަބްދުﷲ ވާހަކަދެއްކެވުން:

އަޅުގަނޑު ތާއީދު. 

ރިޔާސަތުން ވާހަކަދެއްކެވުން:

އާދެ، އިޢުތިރާޟު ކުރައްވާ ބޭފުޅަކު ނެތްކަމަށް ވަންޏާ އަޅުގަނޑު އެގޮތަށް "މަސްއޫލިއްޔަތުތަކުގެ ތެރެއަށް" މިބައި ގެންދަން އެހެންނޫންތޯ؟ އެހެންވީމަ، އެގޮތަށް (ބ) ފާސްވީ. އެހެންނަމަވެސް އަޅުގަނޑުމެން ދާނީ "މަސްއޫލިއްޔަތްތަކުގެ ތެރެއަށް". އާދެ، އަކުރެއް ނީންނާނެ. (ބ) އެއް ނީންނާނެ. (ވަގުތުކޮޅަކަށްފަހު) މެންބަރުންގެ މަސްއޫލިއްޔަތުގެ ތެރެއަށް އަކުރެއްގެ ގޮތުގައި ގެންނަންވީ ނޫންތޯ. އާދެ، އެހެންވީމަ، ފާސްނުކުރަންވީ ދެއްތޯ؟ އިހަށް ބާއްވާލަންވީ، ޕާކު ކުރަންވީ؟ އާދެ، އެހެންވީމަ، ޕާކުކޮށްލީ. ދެން 7 ވަނަ މާއްދާ. މެންބަރުންގެ މުއްދަތު. (ވަގުތުކޮޅަކަށްފަހު) އިޢުތިރާޟު ނުކުރައްވާކަމަށް ވަންޏާ އަޅުގަނޑު ކުރިއަށް ގެންދާނަން، ރަނގަޅުކަމަށް ބަލައިގެން. އާދެ، (ށ). (ވަގުތުކޮޅަކަށްފަހު) އާދެ، އެހެންވީމަ މި (ށ) ވެސް ރަނގަޅު ކަމަށް އަޅުގަނޑު ނިންމައިފިން. 8 ވަނަ މާއްދާ. 8 ގެ (ހ) މައްސަލައެއް ނެތިއްޔާ އަޅުގަނޑު ނިންމައިފިން. (ށ). މިހާރު، އާދެ، ކޮމެންޓެއް ނެތީއްޔާ އަޅުގަނޑު ގެންދަނީ އިބޫ ރަނގަޅު ކަމަށް. (ނ). (ވަގުތުކޮޅަކަށްފަހު) (ނ) އަށް އިޢުތިރާޟު ކުރައްވާ ބޭފުޅަކު.. (ވަގުތުކޮޅަކަށްފަހު) ކޮބާ ޑޮކްޓަރ މައުސޫމު ސްޕީޑު، ސްޕީޑު، ކޮންސަންޓްރޭޝަން. އެހެންވީމަ، މައްސަލައެއް ނެތް. 9 ވަނަ މާއްދާ. އާދެ، 9 އެއް ވެސް ރަނގަޅުކަމަށް. ނުވައެއްގެ 1،2،3،4،5،6 އަޅުގަނޑު 6 ކާއި ހަމައަށް ހުށަހަޅާލަން. (ވަގުތުކޮޅަކަށްފަހު) އާދެ، ކުރިއަށް ގެންދަވާ. އެކަހަލަ އެޖެސްޓްމަންޓުތައް އަބަދު ވެސް އަންނާނެ. މިހާރު 1،2،3،4،5،6 ކާއި ހަމައަށް މިހާރު "މަރުވުމުން" އޮތް ތަން "މަރުވުން" ބަދަލުކޮށްލާފައި އެތަން ރަނގަޅުކަމަށް.   

ހިންނަވަރު ދާއިރާގެ މެންބަރު އިބްރާހީމް މުޙައްމަދު ޞާލިޙް ވާހަކަދެއްކެވުން:

މީގެ އަރިމަތީ ސުރުޚީ އެބަ ބަދަލުކޮށްލަންޖެހޭ. "މަޤާމު ހުސްވުން" އެކަނި. އޭގެ ބަދަލުގައި އެތާ އޮންނަންޖެހޭނީ "ކޮމިޝަންގެ ރައީސާއި ނައިބު ރައީސްގެ މަޤާމު ހުސްވުން". 

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

އިބޫ އެ ހުށަހެޅުއްވި އިޞްލާޙާއި އެކީގައި... އާދެ، ޑޮކްޓަރ މަޢުޞޫމް. 

(ވަގުތުކޮޅަކަށްފަހު)

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

އަޅުގަނޑު މި 9 ފެށިއިރު ދިމާވި މައްސަލާގައި އަޅުގަނޑު މި ހުށަހަޅަނީ 8 ކަށް އަކުރެއް އިތުރުކޮށްލަން. އެއީ ކޮމިޝަނުގެ ރައީސާއި ނައިބު ރައީސް ބަދަލުކުރަން އެ ކޮމިޝަނަށް ފެނިއްޖެ ހާލަތެއްގައި ބަދަލުކުރެވޭ ގޮތަށް އޮންނަން ފެންނާނެ ކަމަށް. އެއީ އިބްރާޙިމް މުޙައްމަދު ހުށަހެޅުއްވި ޚިޔާލަށް އަޅުގަނޑު ވެސް ތާއީދުކުރާތީ އާއި އެއްކޮށް. އެހެންވީމަ، އެ ޖުމްލަ އެތަނަށް ކޮމިޝަނުގެ އަޣުލަބިއްޔަތުން ފާސްކޮށްފިނަމަ ރައީސް ބަދަލުކުރެވިދާނެ އެވެ. ރައީސްކަމުން ވަކިކުރެވިދާނެ އެވެ. 8 ވަނަ މާއްދާ އަށް (ރ) އެއް އިތުރުކޮށްލަންވީ މިއޮތީ އެއް ނޫންތޯ ކޮމިޝަނުގެ މެންބަރުންގެ ތެރެއިން ކޮމިޝަނުގެ ރައިސާއި ނައިބު ރައީސެއް ކޮމިޝަނަށް ޢައްޔަންކުރަންވާނެ އެވެ. ނޫނޭ. އޭގެ (ނ) ގައި އެއޮތީ ނޫންތޯ މިހާރު. 

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

އެހެންވީމަ، އަޅުގަނޑު ޢިއްޒަތްތެރި ބައެއް މެންބަރުން އެދިވަޑައިގަންނަވާތީ އަޅުގަނޑު މިއަދުގެ 10:30 ވެސް ވީ އަޅުގަނޑުމެންގެ ވަގުތު ވެސް ހަމަވީ. އެހެންވީމަ، ދެން އެކަމަކު ދެން ވަޑައިގަންނަވާ ދުވަހަކު އަޅުގަނޑުމެން ހާޒިރީ ވަރަށް ރަނގަޅު މިއަދު. އެހެންވީމަ، ހަމަ އެގޮތަށް ވަޑައިގެންދެއްވާ ގަޑި އަށް. އަޅުގަނޑުމެން އެއްގަޑިއިރު މި މަސައްކަތް މި ކުރަނީ. އެހެންވީމަ، އެކަން ހަނދުމަފުޅު ބަހައްޓަވައިގެން އަޅުގަނޑުމެން ހަމަ ކޮންސަންޓްރޭޝަން، ކޮންސަންޓްރޭޝަން މި ނިންމާފައި ބޭނުން ނެތް ވާހަކަ ނުދައްކަވާ ހަމަ ކުރިޓިސައިޒުކޮށް ހަމަ އެ ޕޮއިންޓަށް ނިންމަވާދެއްވާށޭ. މިއަންނަ ހަފްތާގައި އަޅުގަނޑު މި ބިލު ނިންމޭތޯ މަސައްކަތް މި ކުރަނީ. އަޅުގަނޑު ވަރަށް ބޮޑަށް އެދެން ހުރިހާ ބޭފުޅުންގެ އެއްބާރުލެއްވުން ދެއްވުމަށް. ވަރަށް ބޮޑަށް ޝުކުރިއްޔާ. މިއަދުގެ ބައްދަލުވުން ނިމުނީ. 

